
SUĠĠERIMENTI

Il-Kumitat għall-Industrija, ir-Riċerka u l-Enerġija jitlob lill-Kumitat għall-Biedja u l-Iżvilupp 
Rurali, bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 
riżoluzzjoni li ser jadotta:

1. Jilqa' b'sodisfazzjon il-fatt li s-Seba' Programm ta' Qafas għar-Riċerka jinkludi l-
applikazzjoni tal-bijoteknoloġija agrikola għal għanijiet li m'humiex ta' ikel;

2. Hu tal-fehma li l-bijoteknoloġija qed tiftaħ opportunitajiet ġodda, b'mod partikulari 
f'reġjuni fejn il-produzzjoni ta' oġġetti ta' l-ikel agrikoli m'hijiex turi li hi ekonomikament 
vijabbli.

3. Iqis li r-riċerka ffinanzjata minn fondi pubbliċi għandha tkun ipprovduta b'mod partikulari 
biex tappoġġja l-attività ta' riċerka u żvilupp (R & D) ta' intrapriżi tal-bijoteknoloġija 
żgħar.

4. Jagħti l-appoġġ tiegħu lill-proġetti ta' riċerka mfassla biex itejbu l-vijabilità ekonomika ta' 
l-agrikoltura u tal-prodotti agrikoli li m'humiex ikel (inklużi l-bijofjuwils), u biex itejbu l-
produzzjoni sostenibbli ta' prodotti ta' l-ikel u l-prevenzjoni tal-mard;

5. Jitlob lill-Kummissjoni biex teżamina l-implikazzjonijiet ekonomiċi, soċjali u ambjentali 
tal-bijoteknoloġija applikata, sabiex il-prattiki ta' produzzjoni bijoteknoloġika u l-prodotti 
bijoteknoloġiċi jkunu jistgħu jiġu evalwati f'kull stadju, mir-riċerka tal-bidunett sa l-użu 
aħħari;

6. Iħeġġeġ lill-Istati Membri biex jipprojbixxu teknoloġiji li jinvolvu theddida għas-saħħa u 
għall-ambjent, inkluż l-użu ta' ġeni reżistenti għall-antibijotiċi għall-użu mill-bniedem li 
jistgħu jitferrxu fl-ambjent.

7. Jappoġġja bil-qawwa t-tnaqqis fl-użu tal-pestiċidi, ta' l-erbiċidi u tal-fertilizzanti permezz 
ta' l-applikazzjoni tal-bijoteknoloġija, b'referenza speċjali għall-prevenzjoni tat-tixrid tal-
mard minħabba reżistenza għall-erbiċidi;

8. Jitlob li oġġetti ta' l-ikel trasġeniċi jsirulhom testijiet obbligatorji qabel ma joħorġu fis-
suq, sabiex ikun stabbilit li huma bla periklu qabel ma joħorġu għall-bejgħ;

9. Iqis li l-bijoteknoloġija toffri opportunitajiet eċċellenti biex isir użu aħjar minn materjal ta' 
skart organiku u mir-riżorsi ta' l-enerġija; jesprimi interess f'riċerka li tfittex li tiskopri 
varjetajiet ġodda ta' ħxejjex għall-ikel li huma adattati għal kundizzjonijiet problematiċi 
bħalma huma n-nixfa u t-temperaturi estremi;

10. Jitlob lill-Kummissjoni tagħmel evalwazzjoni tas-sitwazzjoni preżenti ta' l-idustrija tal-
bijoteknoloġija Ewropea biex issir diskussjoni dwar il-futur tagħha.

